
Зыгъэхьэзырар
ЖЬЭКIЭМЫХЪУ 

Маринэщ.

Бэрэ  хашэ  иш  фIокIуэд.
Лъэпкъ Iущыгъэ:

                               Хъуэхъу                                                   Бахъсэн  щIыналъэ                                                            ЩIыуэпс                       

Дунейм
щыхъыбархэр

ЛIыхъужьыгъэм и дерсхэр

Гупсысэм хиш лъагъуэ

Лъэпкъым и пщIэр 
зыIэт щIалэ

Мывэ хъуреишхуэхэм нэхъыбэу Аме-
рикэ Курытым, Америкэм и Штат Зэгуэт-
хэм (США), Новэ Зеландием, Румынием, 
Къэзахъстаным, Бразилием, Урысей Фе-
дерацэм ущыхуозэ. Ди щIыналъэми 
ахэр щыкуэдщ. 

ШЭРЭДЖ псыхъуэ удэту Къэщкъэтау 
тIэкIу уфIэкIыжмэ, ижьрабгъумкIэ зыкъы-
щызэкъуэзыхыу къуэладжитI ущыхуэзэ-
нущ. Дэтхэнэми и кIыхьагъыр километри 
4-м щIегъу, щежэхыр псынэпсщ. Арщ-
хьэкIэ, мы къуэхэм нэр дахьэхыркъым, те-
плъэ дахэ зэрамыIэм къыхэкIыу. Я лъа-
щIэм щызэпыхьэ джабэхэр дэкIыгъуейуэ 
зэрыщытым и мызакъуэу, щIыр и нэ-
хъыбэм зэрызэхэлъыр зэмыпцIа ятIагъуэ-
щи, щыгуэщэщыр нэхъыбэщ. Къыгуэухэр 
зыхэхуэ псы цIыкIухэри щIыфэ-гъуэб-
жафэу утхъуа зэпытщ. Езы къуэ кIуэцIхэ-
ми, жыгхэр зэрыщызэтеукIурием къыхэ-
кIыу, ущызэхэзекIуэну гугъущ. ТIуащIэм 
щыпэрыхьэт къэкIыгъэхэм япыт пщIащэ 
Iувыщэм дыгъэ бзийр зэрыпхымып-
сыкIыфыр абы къыхэгъэхьэжи, гурыIуэ-
гъуэщ къуэладжитIыр цIыху кIуапIэ щIэ-
мыхъур. КъимыдэкIэ, апхуэдэ щIыпIэ дэ-
гухэращ мывэ хъуреишхуэхэм уащы-
хуэзэр. 

Зэман кIыхьым къриубыдэу зэрызэт-
рищIэм къыхэкIыу, зи гугъу тщIы къэщIы-
гъэхэм геологхэр «конкрециекIэ» йоджэ, 
нэгъуэщI щIыналъэхэм щыпсэухэм «тхьэ 
топ» фIащащ. 

Абыхэм, зэрызэхэлъ и лъэныкъуэкIэ, и 
нэхъыбэм лъабжьэ яхуэхъур мэзылъэ-
бгылъэхэм куэду узыщрихьэлIэ мывэ-пша-
хъуэ хьэдзэхэу адэкIэ-мыдэкIэ щызэбг-
рыпхъахэрщ. Лъэхъэнэ кIыхьым къри-
убыдэу, адрей пкъыгъуэхэр абыхэм якIэ-
ропщIэжри, «тхьэ топкIэ» зэджэ хъуа мывэ 
абрагъуэхэр къагъэхъу. 

Зи гугъу тщIы тIуащIэ цIыкIуитIым 
дызыщ рихьэлIэ мывэ хъурейхэм я инагъ-
цIыкIуагъкIи зэмыщхь куэд къахокI. 
Абыхэм яхэтщ Iэгу ущIам ихуэнухэри, зи 
къэухьыр метри 3 - 4-м щIигъухэри. Зи 
 гугъу тщIы къуэладжитIым мывэ топхэр 
апхуэдизу «щызэбгрыдзащи», псыр зи жа-
пIэ ныджэри, абы зыкъытезыгъащIэ джа-
бэ нэкIухэри я хэщIапIэщ. Иныкъуэхэм де-
жи «тхьэ топхэр» Iувыщэу зэхэтщ. 

Зэ еплъыгъуэкIэ къыпщыхъунущ мывэ 
хъурейхэм я нэхъ абрагъуэхэр иныжьхэм я 
джэгуалъэу зэгуэрым щытыгъауэ, апхуэ-
дизу ахэр, щIыуэпсым къигъэщIауэ зэрып-
щIэн щымыIэу, джафащэщи. Дапхуэдэу 
щымытми, «тхьэ топхэр» телъыджэщ, 
«цIыхухэр Iузгъэплъащэрэт» яхужыпIэну. 
АрщхьэкIэ, ахэр дызытепсэлъыхь мэзым 
къыIэщIэгъэкIынми, тафэм къилъэфэнми 
гугъуехь Iэджэ пыщIащ. Сыту жыпIэмэ, 
япэрауэ къуэладжэхэм укъызэрыдэкIын 
гъуэгу дэбгъуэтэнукъым. ЕтIуанэрауэ, 
мывэ хъурейхэр жьыхулъатэкIэ къэпIэты-
нущи, жыг гуэрэныбэм упхыкIыфыну-
къым. Ещанэ щхьэусыгъуэу нэхъ Iеижыр 
мывэ топхэм тон бжыгъэ зэрахьэлъа-
гъырщ. 

Мы щIыпIэм нэгъуэщI «конкрецие» лIэу-
жьыгъуэхэми уащрохьэлIэ. ГъэщIэгъуэнщ, 
ауэ, щIэныгъэлIхэм зэрыхуагъэфащэмкIэ, 
абыхэм я къэунэхукIэ хъуар нэгъуэщIщ: 
пшахъуэ-мывалъэхэр армырауэ, къэкIы-
гъэхэм я кIэрыху-бжьэрыхухэмрэ 
нэщIэпкIэ цIыкIуу зэмылIэужьыгъуэхэм-
кIэщ. 

Ауэ щыхъукIи, ди планетэм геологие и 
лъэныкъуэкIэ и къекIуэкIыкIар зэрыбдж 
хъуну ятIагъуэ-карбонат мывэ зэпцIахэр 
ди республикэм пхрыкI Мэзылъэ шытхым 
щыкуэдщ. 

КЪУМАХУЭ Аслъэн. 

Урысей Федерацэм къэрал кIуэцI 
IуэхухэмкIэ и министр, полицэм и гене-
рал Колокольцев Владимир видео-кон-
ференц щытыкIэм иту ехъуэхъуащ Уры-
сей МВД-м и аппарат нэхъыщхьэмрэ 
щIы налъэ органхэмрэ я лэжьакIуэхэу 
звание хэхахэр зыхуагъэфэщахэм.

УРЫСЕЙ МВД-м и щIыналъэ органхэм я 
унафэщIхэу гулъытэ зыхуащIахэм ящыщщ 
къэрал кIуэцI IуэхухэмкIэ министру  КъБР-м 
щыIэ Павлов Василий Пётр и къуэр, поли-
цэм и генерал-лейтенант цIэ лъапIэр зы-
хуагъэфэщар. Абы теухуа Указым мазаем 
и 17-м Iэ щIидзащ Урысей Федерацэм и 
Президент Путин Владимир.

И лэжьэгъухэм защыхуигъазэм, минист-
рым къыхигъэщащ къэралым и Iэтащхьэм 
къищта унафэр абыхэм я зэфIэкIхэр къэ-
зыгъэлъагъуэу зэрыщытыр. «Фщыщ дэт-
хэнэми IэщIагъэм Iэижь фыхуэхъуным 
хуэунэтIа, гугъуехьрэ жэуаплыныгъэрэ зы-
пыщIа гъуэгуанэшхуэ фи IэнатIэхэм щызэ-
пыфчащ, унафэ щIынымкIэ зэфIэкIышхуэ 
фиIэщ, къэралым хабзэр къыщызэгъэпэ-
щыным хэлъхьэныгъэшхуэ хуэфщIащ».

Урысей МВД-м и Iэтащхьэм къыхигъэ-
щащ къулыкъущIэхэм хуащIа къэрал гу-
лъытэм цIыхухэр щIэпхъаджагъэхэм щы-
хъумэным хуэунэтIа лэжьыгъэр нэхъри 
егъэфIэкIуэнымкIэ къалэнышхуэхэр я пщэ 
зэрыдилъхьэр: «Сыщогугъ къыфпэщылъ 

къалэнхэр нэгъэсауэ гъэзэщIэным фи 
 къару псори ефхьэлIэну».

Колокольцев Владимир Урысей МВД-м и 
лэжьакIуэхэм ехъуэхъуащ адэкIи ехъу-
лIэныгъэщIэхэр зыIэрагъэхьэну.

КъБР-м щыIэ МВД-м и
пресс-IуэхущIапIэ.

Къэрал статистикэмкIэ 
Кавказ Ищхъэрэ федера-
льнэ щIыналъэм щыIэ  
IуэхущIапIэм и управле-
нэм къызэритамкIэ, Къэ-
бэрдей-Балъкъэ рым 2021 
гъэм пхъэщ хьэ мыщхьэрэ 
мэракIуэ лIэу жьыгъуэу 
къыщрахьэ лIащ тонн мин 
535-рэ. 

КЪЭБЭРДЕЙ-Балъкъэ-
рым пхъэщхьэмыщхьэу 

СЭРИ згъэунэхуащ Олег 
и зэфIэкIыр зыхуэдэр. Куэд 
щIауэ си къупщхьэ зэрыты-
пIэхэр къызэузырт, ауэ опе-
рацэ езгъэщIыну сытемы-
гушхуэурэ екIуэкIырт. Сыт-
ми, тIэкIуи хэзгъэтIэсауэ, 
сы тегушхуэри, нэгъабэ и 
шыщхьэуIу мазэм сыщIэ-
гъуэлъ хьащ Саратов дэт 
щIэныгъэ-къэхутакIуэ ин-
ститутым, операцэ сащIын 
хуейуэ. Пэжыр жысIэнщи, 
Ем къужыр сцIыхуртэкъым, 
ауэ и хъыбарыфI куэд зэ-
хэс хати, абы срихьэлIэну 
сыхуейт. «Дауэ хъуми, ди 
лъахэм щыщщ, абы къи-
щынэмыщIауи, Iэзагъыш-
хуэ зыбгъэдэлъ IэщIагъэлIу 
жаIэ, а щIалэм срихьэлIа-

Бэхъунэ Жаннэ Старэ 
Шэрэдж (Дохъу шы къуей) 
къуажэм щыщщ. Налшык 
щэн хабзэмрэ гъуазджэм-
кIэ колледжым дирижёр 
Iэ щIагъэм щыхуеджащ, 
Гне синхэм я цIэр зезыхьэ 
урысей академиер къиу-
хащ продюсер IэщIагъэм-
кIэ диплом плъыжь иIэу. 
«Zhan Bakhun» продюсер 
цент рым и унафэщIщ. Я 
 Iуэ ху щIафэхэмрэ и гъащIэ 
 гъуэгумрэ ятеухуауэ депсэ-
лъащи, къыджиIам ди 
гуап эу фыщыдогъэгъуа зэ. 

- Гнесинхэм я цIэр зе-
зыхьэ академием ущIэ-
тIысхьэныр, ущеджэныр 
гугъут? 

- УщIэтIысхьэныр гугъут. 
Ауэ абы нэхърэ нэхъ гугъу-
жыр си унагъуэм саутIып-
щынырт. Налшык макъа-
мэмкIэ колледжыр къыщы-
зуха нэужь, сыукъуэдият си 
щIэныгъэм Москва щыпыс-
щэну. Ди унагъуэр хуейтэ-
къым абы еувэлIэну. Зи 
жыIэм утекIынкIэ Iэмал зи-
мыIэ си анэшхуэр и «хьэ-
уэм» схутечыртэкъым. Ауэ 
сэри сыерыщт, ещанэ класс 
 лъандэрэ сэ абы сыщеджэ-
ну быдэу си гум илът. Си 
дэфтэрхэр щезгъэхьын хуей 
пIалъэр къыскIэщIикъузэр-
ти, Iуэхур утыку къэсщIы-
пащ. «Мыр утIыпщын  хуейщ. 
Еджэным хуопабгъэ, дауэ 
зэрыдубыдынур?!» - жиIат 
абы щыгъуэм си адэш хуэм. 
Къэрэндащ къас  щтэщ, зэ-
гурыIуэныгъэ стхыри, арэзы 
къэсщIым Iэ трезгъадзэурэ, 
иужь дыдэу си анэшхуэм 
щIезгъэдзат. 

Зэгуэр си адэм къыдеджа, 
и ныбжьэгъуу щыта теле-
фонкIэ къэпсэлъауэ, си 
хъуэп сапIэм и гугъу хуи-
щIащ. Ар Подмосковьем 
щы п сэурт. «КъэгъакIуэ, сы-
дэ Iэпыкъунщ», - къыжри-
Iащ. ГъэщIэгъуэнтэкъэ: 
илъэс  тIощI нэблагъэкIэ 
зэрымы щIауэ, иджы и теле-
фоныр къи гъуэту къэп-

сэлъэн хуейу э иухат… Си 
адэшхуэр диплом плъыжь-
кIэ къэзгъэгугъэри, сежьат. 

- Ещанэ класс лъандэрэ 
уи хъуэпсапIэу жыбоIэ 
ака демиер…

- Аращ. Ещанэ класс 
 лъандэрэ сехъуапсэу щы-
тащ дохутыр сыхъуну. ИтIанэ 
макъамэ школым сагъэкIу-
ащ. Дезыгъаджэр пианинэ 
зэреуэм сыдихьэхырти, се-
лъэIуурэ езгъауэрт. Зэгуэр 
си псэр ихьэхупат. «Сыту да-
хэу уеуэрэ пианинэм! Дэнэ 
ущеджар?» щыжысIэм, 
«Мос к ва Гнесинхэм я цIэр 
зезыхьэ академием», - 
къыз жиIат. «Сэри абы сы-
щеджэнущ, ин сыхъумэ»,- 
изубыдат си гум. 

- Москва дауэ къыпIу-
щIа?

- Зи хьэл-щэнкIэ, бзэкIэ, 
ду ней тетыкIэкIэ, динкIэ 
зэщ хьэщыкI цIыху уэрым 
сахэхуат. Унэм сызэрыща-
гъэфIар зыщызгъэгъупщэн 
хуейт икIэщIыпIэкIэ. Балигъ 
сыщыхъуащ, си гупсысэмрэ 
си къарумрэ зэпэслъытыжу 
зыщезгъэсащ Москва. Си 
щхьэ нэхъ дэIэпыкъуэгъу си-
Iэнутэкъым. Ар куэд и уасэ 
зыгъэунэхужыпIэщ, къапщ-
тэмэ. Уеблэмэ зи щIалэ-
гъуэм  чэнджэщ естынт зэ-
гуэр адэ-анэм я жьэгур яб-
гынэу, езыхэм зыкъагъуэты-
жыну. Моуэ, зы мардэ 
гуэ рым зэщхьу иубыдауэ 
щытщ куэдым я гъащIэр. 
Псалъэм папщIэ, пщащэр 
хабзэ гуэрхэм тету, Iуэху-
щIафэ къызэрыгуэкI гуэр-
хэр ищIэурэ унагъуэ йохьэ. 
Йохьэри, абдежми нэгъуэщI 
зы мардэ къыщыпоплъэ. Ар 
мащIэщ. Псэр лъагапIэ 
гуэр хэм лъэгъэIэсын хуейщ, 
ар дахагъэкIэ псыхьа хъун 
папщIэ. 

- ЩIэныгъэ зэбгъэгъуэт-
ри къэбгъэзэжащ. ИтIанэ - 
щэ?

- Къэзуха нэужьи зыкъо м-
рэ сыщыIащ Москва. Сы-
къэнэн гупсысэри сиIащ. 
Сыщылэжьэну сыхуейт. Ауэ 
лэжьапIэу сыздэувым мазэ 
бжыгъэ нэхъыбэ зыщызгъэ-
гувэртэкъым. Иужьым, сы-
щы лэжьащ Ногинск теат-
рым, режиссёрым и дэIэпы-
къуэгъуу. Куэдым зыщыхуэз-
гъэсащ абы. Сигуми 
ды  хьэрт. Ауэ абыи сыкъы-
щынакъым. Сэ иджыри зы-
къэслъыхъуэжырт, си Iуэху-
щIафэхэм, си псэуныгъэм 
зыгуэр къэтт. А къэтым сы-
лъыхъуэрт. 

ПщIыхь гуэр слъэгъуат 
Мос ква сыщыIэу… Хьэ-
тIохъу щокъуэм и жыг хадэм 
ситт. Зы лIыжь тест те-
тIысхьэпIэм. Псыутхым деж 
теса жэнэт бзу цIыкIур то-
лъэтри, абы гъунэгъу зы-
хуещI. ЛIыжьыр сэ къы-
зоплъ. Къызоплъри, абы 
теу хуа хъыбар сэ сщIэ хуэ-
дэщ: и щIалэгъуэм ар 

щIыпIэ жыжьэм щыIат, ще-
джат. Зыкъысхуегъазэ: «Сэ 
къэзгъэзэжащ. Къэзмыгъэ-
зэжами, сыщIегъуэжынут. 
Мыращ сэ си жэнэтыр». И 
нэр къыстреубыдэ. Сы-
къэуш ри, пщIыхьыр зыщыз-
гъэгъуп щэну сыхэтащ. Ауэ 
зы махуэ гуэрым, щхьэусы-
гъуэ гуэри имыIэу зыкъэсп-
хъуатэри, лэжьапIэм сы- 
 къы зэ рыIу кIымкIэ дэфтэр 
стхащ.  Москва сыщызэгъа-
къым. СыкъызыкIэридзы-
жауэ жыпIэ хъунущ. 

Иджыри Москва сы щыIэу, 
продюсер центр мыбы щыз-
гъэлэжьэну дэф тэрхэр зэз-
гъэпэщат. Ауэ дэф тэр фIэ-
кIа Iуэху щыпщIэ хъун пэш 
къудеи сиIэтэкъым. «Усы-
гъэм - сыхьэтитI»  проектыр 
къы зэз гъэпэщащ. Усэ дахэу 
дыкъеджэу, сыткIи зыхуей 
хуэзэу дгъэ щIэрэщIэжрэ 
псо ри зэрыс интернетым 
щыд гъэлъагъуэмэ дауэ 
 хъуну?! Апхуэдэ гупсысэ си 
щхьэм къихьати, Котляровэ 
Марие и деж сыпсалъэри, 
сечэнджэщащ абыкIэ. Сыт-
ригъэгушхуащ, цIыху зэхуэ-
шэсынымкIи къыз дэIэпы-
къуащ. Видео щытетхыну 
япэ махуэм усэ къеджэну 
цIыху 40 къэкIуат. Ар куэ-
дыIуэт, ауэ дыкъикIуэта-
къым. Тетхащ, интернетым 
деж «IэIэт» къыщызэIутхащ, 
дыкъацIыхуащ, ди хъы-
барыр зэбгрыкIащ, те леви-
денэми гулъытэ къыт хуи-
щIащ. Ауэрэ, артистхэри 
къез гъэблагъэурэ къез гъа-
джэу къэзублащ. Гъунэгъу 
республикэхэм къикIыурэ 
ди проектым цIыху хэр къы-
хыхьэ хъуащ. Москваи щед-
гъэкIуэкIащ пшыхь.

Сыт усэ къеджэхэм видео 
ятехыным мыхьэнэ нэхъ 
щIеттыр жыпIэмэ, къэ нэну 

сыхуейщи аращ. Iуэху дахэ 
гуэрым ухэтрэ узэбгрыкIыж 
къудей мыхъуу, къытеб-
гъэзэжрэ уеплъыж хъумэ 
нэхъ къэсщтащ. Усэ хэм шха-
пIэхэм  ды къыще джэрт, ауэ 
цент рыр щылэ жьэн Iуэху-
щIапIэ сызэримы Iэти, 
Проф союзхэм я унэм деж 
бэджэнду пэш къыщысщта-
уэ щытащ. 

Псори хъарзынэу екIуэ-
кIырт, ауэ зыгуэр схурикъур-
тэкъым, сыарэзытэкъым. 
Iуэхушхуэ гуэрхэм сыхыхьэр-
ти, сыкъыхэнэфтэкъым икIи 
зезгъэужьыну Iэмал згъуэ-
тыжтэкъым: си гупэм бжэуэ 
хъуар щызэIууэжырт. Iуэху-
кIэ сызыпыщIаIа хъуми, пIа-
лъэ яIэти, лъэужьыншэ 
 хъужырт. ГукIи псэкIи арэзы 
сыкъищIу, си щIакхъуэ Iы-
хьэр хьэлэлу къризлэ жьы ну 
зы IуэхущIафэ къызитыну 
Тхьэ селъэIурт. Егъэ джэ-
ныгъэм хуэунэтIауэ зы Iуэху 
къезгъэжьэну сыхуейти, 
 КъурIэн къеджэкIэм хуегъэ-
сэныр къызэзгъэпэщащ. 
ИтIанэ зиубгъуащ. Иджып-
сту инджылызыбзэми щыху-
догъаджэ, актёр зэфIэкIым 
щыхудогъасэ «Zhan Bak-
hun» продюсер центрым. 

- «Усыгъэм - сыхьэтитI!» 
проектым и фIэщыгъэм 
дауэ укъытеувыIа?

- Республикэм къыщыз-
гъэзэжам ирихьэлIэу «Два 
часа, ради которых стоит 
жить» зыфIэсща си тхылъыр 
Москва къыщыдэкIащ. Абы 
хэт «сыхьэтитIырщ» проек-
тым и цIэр къызытехъукIар. 
Тхылъым си махуэрытхэм 
къистхыкIыжа гупсысэхэр 
щызэхуэсхьэсащ. 

Епсэлъар 
ГУГЪУЭТ Заремэщ.

Сурэтыр 
Рыжковэ Галинэ трихащ. 

Урысей ФСИН-м и управленэу Къэбэрдей-Балъкъэрым 
щыIэм и уголовнэ-гъэзэщIакIуэ инспекцэм и лэжьакIуэхэр 
иджыблагъэ щыIащ Шэджэм къалэм дэт курыт школ  №2-м 
икIи абы и 8 - 9-нэ классхэм щIэсхэм драгъэкIуэкIащ 
 «ЛIы хъужьыгъэм и дерсхэр». Хэкум и хъумакIуэм и махуэм 
и щIыхькIэ къызэрагъэпэща Iуэхур хуэунэтIат щIэблэр хэ-
купсэу, хахуэу гъэсэным.

ЗэIущIэм хэтащ КъБР-м и уголовнэ-гъэзэщIакIуэ къулы-
къум и ветеран Сотников Александр, «ЛIыхъужьхэм я зэ-
къуэшыгъэ» урысейпсо жылагъуэ зэгухьэныгъэм и Къэбэр-
дей-Балъкъэр къудамэм хэт Габоев Алий, МВД-м Шэджэм 
щIыналъэм щиIэ къулыкъущIапIэм балигъ мыхъуахэм я 
IуэхухэмкIэ и къудамэм и лIыкIуэ Джэрыджэ Жаннэ, 
 УФСИН-м Шэджэм щIыналъэм щиIэ IэнатIэм  и унафэщI 
Теувэжыкъуэ Мухьэдин сымэ.

ХьэщIэхэр ныбжьыщIэхэм яхутепсэлъыхьыжащ Къэбэр-
дей-Балъкъэрым щыщ щIалэ хахуэхэр Афганистаным 
щекIуэкIа зауэм зэрыхэтам. Нэхъыжьхэм щIэблэр хуаущи-
ящ дэтхэнэ зыми и пщэ къыдэхуэ къалэныр щIыхь пылъу 
игъэзэщIэным хуэхьэзыру, жэуаплыныгъэ хэлъу зэ-
рыщытыпхъэм.

Абы нэмыщI еджакIуэхэр документальнэ фильм ира-
гъэплъащ совет зауэлIхэм Афганистаным къыщагъэлъэ-
гъуа лIыхъужьыгъэм теухуауэ.

ЗЭБАР Мадинэ,
КъБР-м щыIэ УФСИН-м и пресс-IэнатIэм и унафэщI.

ЩытыкIэр
щызэщIоплъэ

Дуней псор жумыIэнумэ, 
цIыху куэд дыдэ егъэгуза-
вэ мы махуэхэм Донбас-
сым къыщыхъухэм. 

«ЗЭГУРЫМЫIУЭ гуIэгъуэ 
къешэ», жеIэ адыгэ пса-
лъэжьым. Политикхэм я зэ-
пэщIэтыныгъэм, зэныкъуэ-
къум бэлыхь хидзащ лажьэ-
рэ шхэжу, щхьэж и Iуэху 
дигъэкIыу дунейм тетын гу-
ращэхэр зиIэ цIыху къызэры-
гуэкIхэр. Украинэм мызэ-
мытIэу къызэпиудащ Минск 
щы зэращIылIа мамыр зэгу-
рыIуэныгъэм къыщыгъэ-
лъэгъуахэр.

Украинэм и дзэр мазаем и 
19-м топхэмкIэ еуащ Лу-
ганск, Донецк республи-
кэхэм яхуиIэ гъунапкъэхэм 
пэ гъунэгъу жылэхэм. Абы-
хэм щыпсэухэр щIэгужьеям 
щхьэу сыгъуэ иIэщ - къэ-
хъуам  цIыхуи хэкIуэдащ, 
псэ уа лъэ куэди зэтракъу-
тащ. ХэкIыпIэу ялъагъур 
ара щи, гузэвэгъуэ хэхуахэм 
я щхьэр а щIыпIэхэм кърах - 
япэ гупыр Урысейм и Ростов 
областым къагъэIэпхъуа-
кIэщ. ДНР-м къызэ ры мыкIуэ 
щытыкIэхэмкIэ и министер-
ствэм зэрыщыжаIамкIэ, 
цIыху мин 700 кърашыну я 

мурадщ зауэ къыщыхъеин-
кIэ шынагъуэ я щIыналъэм.

Донбасс республикэхэм я 
унафэщIхэм нэхъ пасэу 
зэрызыкъыхуагъэзам ипкъ 
иткIэ, УФ-м и Президент Пу-
тин Владимир мазаем и 21-м 
Iэ щIидзащ а хэкухэр къэрал 
щхьэхуиту Урысейм къызэ-
рилъытэм теухуа указым. 

«Куэд щIауэ зи чэзу 
унафэр къэтщтэн хуейуэ 
къы золъытэ: Донецк цIы-
хубэ республикэмрэ Луганс к 
цIыхубэ республикэмрэ зи 
щхьэ и унафэ зыщIыж къэ-
рал щхьэхуиту зэрыщытыр 
икIэщIыпIэкIэ къэлъытап-
хъэщ. Урысей Федерацэм и 
Федеральнэ Зэхуэсым зыху-
зогъазэ а унафэр къыздиIы-
гъыну, апхуэдэуи дызэныб-
жьэгъуным, дызэдэIэпы къу-
ным теухуауэ респуб- 
 ли китIми етщIылIэ зэ гу  ры-
Iуэ ныгъэм къару иритыну. 
ЦIыху мамырхэм куэд щIауэ 
лей къащытохьэ а республи-
кэхэм, лажьэншэхэр яукI, я 
хуитыныгъэхэр къызэпауд. 
ЖыпIэнурамэ, абы кIэи пэи 
иIэкъым», - къыхигъэщащ  
Путиным а унафэм щытеп-
сэлъыхьым.

Политологхэм зэрыхуагъэ-
фащэмкIэ, а унафэр хуэщ-
хьэпэнкIэ хъунущ республи-
кэщIэхэр Украинэм тегуш-
хуэгъуафIэ имыщIыным. Ап-
хуэдэу щытми, щытыкIэр а 
щIыналъэхэм щIэх зэпIэзэ-
рыт зэрыщымыхъужынури 
гурыIуэгъуэщ.

Шылъэгу нэхъ ин 
дыдэм хуэдэу мин 

860-рэ

Коронавирус узыфэм 
зы щиубгъуа мы лъэхъэнэм 
щIыуэпсым къыщыхъу зэ-
хъуэкIыныгъэхэр яфIэте-
лъы джэщ дыкъэзыухъуре-
ихь дунейр хъумэныр къа-
лэн зыщызыщIыжахэм.

ДЫЗЭРЫЩЫГЪУАЗЭЩИ, 
зы илъэс хуэдэкIэ узэIэбэ-
кIыж мэ, щIыуэпсым и 
хъума кIуэхэм цIыхухэм гу 
лърагъэтауэ щытащ дунейм 
«зэ ры зигъэпсэхужам» - тен-
джызхэр, псыежэххэр нэхъ 
къабзэ зэрыхъужам, бдзэ-
жьейхэр, псэущхьэхэр зэ-
рыбэгъуэжам. ЩIыуэпсым 
егуауэхэм зэхащIыхьхэр зигу 
темыхуэхэр, уеблэмэ, щогу-
фIыкI хуиту дунейм къы-
техьэну цIыхухэм Iэмал зэра-
мыIэм - яуцIэпIыр, зэраны-
гъэу къахьыр хэпщIыкIыу 
 нэхъ мащIэ хъуауэ жаIэ.

Псалъэм папщIэ, Пакис-
таным и псы Iуфэ пшахъуэщI-
хэм мы зэманым шы лъэгухэм 
щаIутIыжщ. Карачи къа лэм 
пэгъунэгъу зыгъэп сэхупIэм 
сыт щыгъуи цIыху щопэкIу, 
ауэ мы зэманым куэд те-
гушхуэркъым зэхуэ сы пIэхэм 
кIуэнуи, щIыпIэр нэщIщ. Ар 
къагъэсэбэпащ псэущхьэ-
хэм, къапщтэмэ, мащIэ дыдэ 
фIэкIа мыхъу шылъэгу лIэу-
жьыгъуэхэм.

«Мы зэманым ди нэгу 

щIокI  шылъэгухэр мы щIы-
пIэм куэду къызэрыIэп-
хъуэр. Иужьрей мазищым 
къриубыдэу абыхэм джэ-
дыкIэ миних хуэдиз ягъэ-
тIылъащ. Дэ шылъэгухэм 
деплъакIуэу рэ я гъэ тIы-
лъыпIэхэр зыдогъащIэ. 
Езыхэр абдеж къыIу кIыжа 
нэужь, джэдыкIэхэр къыдо-
щтэ, хьэхэм е ахэр зыщэж 
браконьерхэм яIэры мыхьэн 
щхьэкIэ. Джэды кIэ хэр инку-
баторым изолъ хьэ ри, Алы-
хьым сигукIэ солъэIу абыхэм 
зыри зэран яхуэмыхъуну. Ма-
хуэ 40 - 45-рэ дэкIа нэужь 
шылъэгу шыр цIы кIухэр ду-
нейм къытехьэнущ икIи ахэр 
псым хэзу тIып щхьэжынущ, 
бэгъуэжын папщIэ», - жеIэ 
щIыуэпсым и хъу макIуэ Джа-
вед Му хьэмэд. 

Мы зы лъэхъэнэм къри-
убыдэу тенджызым шы-
лъэгу шыр 900 хаутIыпщхьэ-
жащ. Мухьэмэд хэтщ «Тен-
джыз шылъэгухэр къезыгъэл 
гупым», 1970 гъэм къы зэ -
рагъэпэщауэ абы лъандэрэ 
лажьэм. А зэманым къриубы-
дэу абыхэм Хьэрып тенджы-
зым хаутIыпщхьащ дунейм 
щынэхъ ин дыдэ шы лъэгу 
щхъуантIэ лIэужьы гъуэм хуэ-
дэу мин 860-м  щIигъу. 

Нобэ
Кувейтым и лъэпкъ гу-

фIэгъуэщ - Британием къы-
 хэкIыу къэрал щхьэхуэ щы-
хъуа махуэр (1961 гъэм) 
егъэлъапIэ

1946 гъэм Дзэ Плъыжьым 
зэреджэр Советыдзэ жиIэу 
зэрахъуэкIащ. 

1916 гъэм къалъхуащ 
тхыдэ щIэныгъэхэм я док-
тор, профессор, КъБКъУ-м 
и япэ ректору щыта Бэрбэч 
ХьэтIутIэ.

1930 гъэм къалъхуащ фи-
лологие щIэныгъэхэм я док-
тор, КъБКъУ-м и профес-
сор, КъБР-м щIэныгъэхэм-
кIэ щIыхь зиIэ и лэжьакIуэ 
КIуэкIуэ Джэмалдин.

1952 гъэм къалъхуащ Ду-
нейпсо Адыгэ Хасэм и тхьэ-
мадэу лэжьа, ЩIДАА-м и 
академик, КъБР-м щIыхь 
зиIэ и юрист Ажахъуэ Къан-
щобий.

Дунейм и щытыкIэнур
«pogoda.yandex.ru» сайтым 
зэритымкIэ, Налшык уфауэ 
щыщытынущ, пIалъэ-пIа-
лъэ кIэрэ уэшх къыщешхы-
нущ. Хуабэр махуэм градуси 
6 - 9, жэщым градуси 3 - 4 
щыхъунущ.

Махуэшхуэм ирихьэлIэу

Мэзылъэ шытхырщ я хэщIапIэр

къыщ рахьэлIэм я бжыгъэм 
хэзыгъэхъуар ди щIыпIэм 
езэгъ жыг лъэпкъыфIхэр 
куэду зэрыхасарщ. Гуапэщ 
жыг лъэпкъыфI къэзыгъэкI 
щIы налъэ нэхъыфIищым 
ди республикэр зэрыхэ-         
тыр.

Ди щIыпIэм нэхъыбэу 

щыха сэхэм ящыщщ  мы-        
Iэ рысейр, къыпцIейр, 
 кхъу жьейр, шэдыгъуейр, 
хуэ рэ джейр, мамкъутейр, 
щIы мэракIуэр, нэ гъуэщI-
хэри. Апхуэдэуи, иужьрей 
зэманым мэракIуащхъуэр 
куэду хасэ хъуащ.

НАФIЭДЗ Мухьэмэд.

мэ, си гур нэхъ псэхунут», - 
жысIэурэ сегупсысырт икIи 
щIэмычэу Тхьэшхуэм се-
лъэIурт дызригъэхьэлIэ-             
ну.

Палатэм сыщIашэри, да-
къикъэ бжыгъэ нэхъ дэ-
кIауэ, щIалэ лъагъугъуафIэ 
гуфIэжу къысщхьэ щы хьащ. 
Къызэплъщ, си щы тыкIэм 
теухуауэ зыгуэрхэмкIэ 
къызэупщIри: «Умыгузавэу, 
зыгъэпсэху, Тхьэм жиIэмэ, 
уи Iуэхур тэмэму зэфIэкIы-
нущ. Операцэ узы щIынур 
сэращ: си цIэр Олегщ, Ем-
къужхэ сарейщ», - къыз-
жиIащ. Си анэ къилъхуа си 
дэлъху къысщ хьэщытым 
хуэдэу къысщигъэхъуащ а 
щIалэм къыпкъ рыкIа гуапа-

гъэм, абы и нэгум къищ 
 угъурлыгъэмрэ гумащIа-
гъэмрэ сызэрыгузавэр 
сщхьэ щахри, гупсэхугъуи 
къызатыжат.

Олег зэрыжиIам хуэдэу, 
операцэр тыншу зэфIэкIащ. 
Мазих дэкIмэ, етIуанэ опе-
рацэр къыспэщылъти, ари 
иджыблагъэ сщхьэщыкIащ. 
Си псалъэхэр схурикъуну-
къым Емкъуж Олег сызэры-
хуэарэзыр къэсIуэтэну. Сэ 
абы сызэрыщыIам къри-
убыдэу а щIалэр зэIэзэ ад-
рей сымаджэхэми абы фIы-
щIэ хуащIу куэдрэ зэхэс-
хащ, нэгъуэщI лъэпкъ 
щыщхэр си лъахэгъум 
къызэрыщытхъум сэри сри-
гушхуэрт.

Сымаджэм и плъапIэр 
 дохутырырщ, абы къып-
хилъ хьэ фIэщхъуныгъэми 
куэд елъытащ. Ар фIы ды-
дэу къызыгурыIуэ Ем къу-
жым жэуаплыныгъэшхуэ 
хэлъу и лэжьыгъэр ирехьэкI, 
дэтхэнэми бгъэдыхьэкIэ 
щхьэ хуэ къыхуигъуэтыфу, я 
гукъеуэр зыхуэдэр зригъа-
щIэрэ, адэкIэ я Iуэху зэры-
хъунум теухуауэ чэнджэщ 
яриту. АпхуэдизкIэ бзэ дахэ 
Iу рылъ щи, и псалъэ гуа-
пэхэм сымаджэм гугъэ 
ире  гъэ щIыж. Дохутыр Iэ-
щIа гъэр къы хэзыха дэт-
хэнэри Ем къуж Олег хуэдэу 
щытамэ, абыхэм яхуэ мы-
арэзы зы сымаджи щы-
мыIэнт.

КъызыхэкIа лъэпкъым и 
пщIэр зыIэт, цIыхугъэ 
лъагэ,  нэмыс зыхэлъ щIа-
лэм узыншагъэ быдэ иIэу, 
гуфIэгъуэр и куэду, и IэщIа-
гъэ мытыншым и хъер 
 илъагъуу, и адэ-анэм я жьа-
уэм щIэтрэ и унагъуэ дахэр 
ефIакIуэу, и ехъулIэныгъэ-
хэм хэхъуэу Тхьэм куэдрэ 
игъэпсэу!

ПЫЛ Ямыдэ (Ритэ).
Сэрмакъ къуажэ

Хадэхэм  къахохъуэ

Республикэм и щIалэ гъуа лэ куэд къэралым и щIына-
лъэ зэмылIэужьыгъуэхэм щытхъухэр яIэу щолажьэ. 
Абы хэм ящыщ зыщ нобэ зи гугъу  фхуэс щIыну щIалэр - 
Саратов къалэм Травматологиемрэ ортопедиемкIэ дэт 
щIэныгъэ-къэхутакIуэ инс титутым и травматолог, хи-
рург-ортопед, медицинэ щIэныгъэхэм я кандидат 
 Емкъуж Олег. Илъэс 16  хъуауэ ар мы Iуэху щIапIэм що-
лажьэ, шэч хэмылъуи, а зэманым къриубыдэу лэ жьы-
гъэ и пIалъэ хъарзынэу  къи  щIащ икIи нобэ ар Iэ за-
гъыш хуэ зыбгъэдэлъ дохутыру къалъытэ.

НапэкIуэцIыр зыгъэхьэзырар 
ЧЭРИМ Марианнэщ  

Къэбэрдей-Балъкъэрым 
ит мэжджытхэр

Гъатхэпэм и нэмэз
 щIыгъуэхэр

Къэбэрдей-Балъкъэрым и Муслъымэнхэм я IуэхущIапIэм къыдитащ. 

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

05:12 
05:10 
05:09 
05:07 
05:05 
05:03 
05:02 
05:00 
04:58 
04:57 
04:55 
04:53 
04:51 
04:50 
04:48 
04:46 
04:44 
04:42 
04:40 
04:39 
04:37 
04:35 
04:33 
04:32 
04:30 
04:28 
04:26 
04:24 
04:23 
04:21 
04:19 

Шэджа-
гъуэр

12:28 
12:28 
12:28 
12:28 
12:27 
12:27 
12:27 
12:27 
12:26 
12:26 
12:26 
12:26 
12:26 
12:25 
12:25 
12:25 
12:24 
12:24 
12:24 
12:23 
12:23 
12:23 
12:23 
12:22 
12:22 
12:22 
12:21 
12:21 
12:21 
12:20 
12:20

06:42 
06:40 
06:39 
06:37 
06:35 
06:33 
06:32 
06:30 
06:28 
06:27 
06:25 
06:23 
06:21 
06:20 
06:18 
06:16 
06:14 
06:12 
06:10 
06:09 
06:07 
06:05 
06:03 
06:02 
06:00 
05:58 
05:56 
05:54 
05:53 
05:51 
05:49 

Ичын-
дыр

15:32 
15:33 
15:34 
15:35 
15:35 
15:36 
15:37 
15:38 
15:39 
15:39 
15:40 
15:41 
15:41 
15:42 
15:43 
15:44 
15:44 
15:45 
15:46 
15:46 
15:47 
15:47 
15:48 
15:49 
15:49 
15:50 
15:50 
15:50 
15:51 
15:52 
15:53 

17:58 
17:59 
18:00 
18:01 
18:03 
18:04 
18:05 
18:06 
18:08 
18:09 
18:10 
18:11 
18:13 
18:14 
18:15 
18:16 
18:17 
18:19 
18:19 
18:21 
18:22 
18:23 
18:25 
18:26 
18:27 
18:28 
18:29 
18:31 
18:32 
18:33 
18:34 

1, гъубж
2, бэрэжьей
3, махуэку
4, мэрем
5, щэбэт
6, тхьэмахуэ
7, блыщхьэ
8, гъубж
9, бэрэжьей
10, махуэку
11, мэрем
12, щэбэт
13, тхьэмахуэ
14, блыщхьэ
15, гъубж
16, бэрэжьей
17, махуэку
18, мэрем
19, щэбэт
20, тхьэмахуэ
21, блыщхьэ
22, гъубж
23, бэрэжьей
24, махуэку
25, мэрем
26, щэбэт
27, тхьэмахуэ
28, блыщхьэ
29, гъубж
30, бэрэжьей
31, махуэку

19:38 
19:39 
19:40 
19:41 
19:43 
19:44 
19:45 
19:46 
19:48 
19:49 
19:50 
19:51 
19:53 
19:54 
19:55 
19:56 
19:57 
19:59 
19:59 
20:01 
20:02 
20:03 
20:05 
20:06 
20:07 
20:08 
20:09 
20:11 
20:12 
20:13 
20:14 

Iимам Мухьэмэд Мутэуэлли 
Шэхьрауи къыщIэна духьэ

УФ-м и Муслъымэнхэм я IуэхущIапIэм 
и унафэщIым и япэ къуэдзэ Мухетдинов 
Дамир зэгуигъэпащ къэралым и гуп 
къыхэхауэ Олимпиадэм щыIэм и чырис-
тан духьэшыр Валиевэ Камилэ зэрыIу-
щIам.

ЗЭХЬЭЗЭХУЭМ адэкIи хэтынрэ хэмы тын-
рэ зэхагъэкIыху, къытезэрыхьа бэ лы хьым-
рэ цIыху гулъытэ егъэлеямрэ хъыджэбз 
цIыкIур гугъу зэрырагъэхьам щымыгъуазэ 
куэд къэралым къинэжа къыщIэкIынтэ-
къым Пекин щызэхэта Олимпиадэр 
щекIуэкIым. Арати, пщащэм игу 
къызэригъэгъуэтыжын мурадкIэ, гуп 
къыхэхам и гъусэу Олимпиадэм здаша-
уэ къыщIэкIа протоиерей Алексеев Ан-
дрей Валиевэ Камилэ хуэзащ. «Дэ 
зэа дэзэпхъу  хуэдэу  хъарзынэу 
дызэпсэлъащ», - хэIущIыIу ищIащ 
иужькIэ дин лэжьакIуэм хъыджэбз 
цIыкIум щIэгъэкъуэн зэрыхуэхъуар.

Къэхъуам Мухетдинов Дамир щытеп-

Нобэ зи гугъу тщIынур икъукIэ 
Iуэху шынагъуэу, ди щIалэгъуалэр 
зэщIэзыщта, банэм хуэдэу ди лъэ-
гум хэлъ, дытеувэхукIэ къыдэуз, 
лъэ быдэкIэ дызымыгъэув Iуэху-
гъуэхэм ящыщщ.

ЗИ ГУГЪУ тщIынур акъылыр зы-
гъэутхъуэ фадэрщ, наркотик лIэу-
жьыгъуэхэрщ, адэкIэ кальян, тутын 
хуэдэхэри абы хэвгъэхьэ. Ди жагъуэ 
зэрыхъущи, Алыхьым и нэфIыр 
зыщыхуэнхэ, пщыхьэщхьэм нэ мэ-
зыр ящIрэ кальян клубхэм щы зэ-
хуэсыжхэр щIэсщ ди мэжджытхэм. 
Апхуэдэ зэхуэсыпIэхэр зыгъэ-
лажьэхэри дэ къытхэтщ. Абы щыхъум а 
хъуахэм Алыхьталэм фIыщIэ хуэдв-
гъэщI, адэкIи а лэжьыгъэ фIейм 
пэIэщIэ дищIыну девгъэ лъэ Iу.

Алыхьым цIыхур къигъэщIауэ 
хъуам  яхигъэлъэпIыкIащ. Iэпкъ-
лъэпкъкIэ екIуу къигъэщIащ, абы 
дэбгъуэни, хэпхыни, щIыбгъуни щы-
мыIэу. Тхьэшхуэр цIыхум къы-
хуэупсащ тхьэкIумэкIэ, нэкIэ, акъыл-
кIэ, гукIэ. ИкIи къыщIыхуэупсар 
ахэр къэдгъэсэбэпурэ езы Алы-
хьышхуэм зэрыфIэфIым хуэдэу 
дыхуэпщылIын папщIэщ. «Жинри 
цIыхури къыщIэзгъэщIар Сэ 
къысхуэпщылIын къудей щхьэкIэщ», 
- щыжеIэ Алыхьышхуэм КъурIэн 
лъа пIэм. Ди тхьэкIумэм зэрызэхи-
хым и фIыгъэкIэ, Iэят лъапIэхэр, Бе-
гъымбар лъапIэу щэлатымрэ сэла-
мымрэ зэхам и хьэдисхэр, Iима-
мышхуэхэм я псалъэхэр зэхыдох, 
абы ущие къыхыдохыф. Алыхьта-
лэм къигъэщIахэр, уафэми щIылъэ-
ми къаруушхуэ зэрыщызекIуэр ди 
нэмкIэ долъагъу. Ди гум, ди 
акъылым дрогупсысэ, ди сэбэп, ди 
зэран зыхэлъыр, хьэрэмыр, хьэ-
лэлыр зищIысыр зэхыдогъэкI, шэч 
зыхэлъхэм защыдохъумэ. Алыхьта-
лэм цIыхум и пщэм къалэн гуэр 
къы щыдилъхьэм деж, ар зэри-
гъэзэщIэну и Iэпкълъэпкъри, и 
акъылри ихъумэжыну и фарзщ.

Мы динымкIэ зыгуэрым пцIы те-
плъхьамэ е зинэкIэ ухуэпсэлъауэ 
щытмэ, апхуэдэ цIыхум хуэфащэ 
тезыр ихьын хуейуэ щытщ. Зы-
гуэрым и мылъку къыфIэбдыгъуа-
мэ е къытепхамэ, ари уегъэпшыныж. 
Апхуэдэ дыдэу, цIыхум и акъылыр 
тезыгъэкI, зыгъэутхъуэ гуэр зри-
хьэлIа иужь, абдежми Iэмал имыIэу 
абы тезыр къытохуэ. Алыхьталэм 
апхуэдэ гъунапкъэхэр щIигъэувар 
сыт жыпIэмэ, цIыхур мы дунейм 
екIуу, дахэу, шынагъуэншэу щыпсэун 
папщIэщ.

Уи щхьэ зэран
ухуэмыхъуж

Уа муслъымэнхэ! Алыхьталэм дэ 
нэгъуэщIым зэран дыхуэхъуным и 
закъуэ мыхъуу, ди щхьэми зэран 
едгъэкIыжу къытхуидэркъым. Пса-
лъэм папщIэ, зыбукIыжыныр ди-
нымкIэ гуэныхь нэхъ ин дыдэхэм 
ящыщщ. «Фи IэкIэ зывмыукIыж», - 
щыжеIэ Алыхьталэм КъурIэн лъа-
пIэм. Бегъымбару щэлатымрэ сэла-
мымрэ зэхами къыбгъэдокI: «Хэт 
зиукIыжыну бгым зыщидзыжу щыт-
ми, ар жыхьэнмэм апхуэдэ дыдэу 
ма фIэм зыхидзэжу хэтынщ. Ар да-
пхуэдизрэ зэрекIуэкIынур жыпIэмэ, 
«игъащIэкIэ, кIэ имыIэу». АдэкIэ 
къыпещэ Бегъымбар лъапIэу щэла-
тымрэ сэламымрэ зэхам: «Хэт зи-
укIыжыну щхъухь ирифу щытми, 
Къемэт махуэм ар жыхьэнмэ ма-
фIэм хэтынущ, увыIэгъуэ имыIэу а 
щхъухьыр ирифу. Хэт гъущIхэкI 
гуэркIэ зиукIыжу щытми, апхуэдэ 
дыдэу Къемэт махуэм жыхьэнмэ 
мафIэм хэтынущ а гъущIыр и ныбэм 

Тыркум щыщ егъэджа-
кIуэ, тхакIуэ Къущхьэ Эр-
дал и IэдакъэщIэкIыу, 
2018 гъэм дунейм къы те-
хьащ Урыс-Кавказ зауэ 
нэу жьым хамэ щIыналъэр 
псэупIэ зыхуэхъуа адыгэ 
дин щIэныгъэлIхэм ятеу-
хуа тхылъ.

«КУЭДЫМ зэращIэщи, 
Узуняйлар Къайсэр ще-
гъэжьауэ Сивас нэс зы-
зыубгъу, и цIэм къызэ ры-
хэщщи, кIыхьрэ лъагэу зы-
зыукъуэдий тафэшхуэщ, - 
щетх Къущхьэ Эрдал 
тхы лъым и пэублэм. - Язы-
ныкъуэхэм зэрыжаIэмкIэ, 
Уэсмэн къэралыгъуэм и по-
литикэ фейдэкIэ, адрейхэм 
зэрыхуагъэфащэмкIэ, езы-
хэм я гукъыдэжкIэ, Кавка-
зым ирахуа адыгэхэм я 
къэ бэрдей къудамэм и нэ-
хъыбэр щытIысар ущыпсэу-
ну гугъу а щIыпIэращ. ИтIа-
ни, гугъуехьхэм щхьэкIэ къа-
мыгъанэу, адыгэхэм яху -
зэфIэкIащ къалъыса щIы 
кIапэр лъэпкъыр адрейхэм 
къахэзыгъэщ, езы хэм къа-
декIуэкI щэнхабзэ гурыхьым 
и щапхъэ ящIыну».

Дин щIэныгъэлI плIыщIрэ 
зым я гъащIэ гъуэгур къы-
щыгъэлъэгъуащ зи гугъу 
тщIы тхылъым. Дэтхэнэ зы-
ми и къежьапIэм, и цIыху 
хэтыкIэрэ и дин зехьэкIэу 
щытам щыгъуазэ зытщIыну 
Iэмал къыдет, а псори 
къыдб гъэделъхьэ щхьэж и 
Iыхьлыхэм, иригъэджахэм, 
зыцIыхуахэм ягу къызэринэ-
жа хъыбархэмкIэ. Тхылъым 
щIэщыгъуагъ лей къе зыт-
хэм  язщ ар з ы тепсэлъыхь 
хьэлимхэм яухуа е езыхэр 
щылэжьа мэжджытхэм, 
щхьэж къыщIэна хьэп-
шыпхэм, зи фэ текIыжа я 

КъБР-м и Муслъымэнхэм я 
Iуэ ху щIапIэм и нэIэ щIэту ду-
нейм къы  техьащ 2022 гъэм и ма-
хуэгъэпс.

НЭР игъафIэу, инрэ щхъуэкIэ-  
п лъы кIэу традза махуэгъэпсым и 
Iуп лъапIэм тетщ Налшык зы-
гъэщIэращIэ ухуэныгъэхэм яхыуб-
жэну зыхуэфащэ Муслъымэнхэм 
я IуэхущIапIэр щылажьэ мэж-
джытышхуэр. Дэтхэнэ зы мазэми 
адыгэ, балъкъэр къуажэхэм дэт 
апхуэдэхэм ящыщ зым и сурэтым 
уIуегъаплъэ.

ЩIышылэм и напэкIуэцIым ди 
нэгум къыщIегъэувэ Шэджыхьэ-
щIэ Марие Псынабэ дри-
гъэщIыхьауэ щыта ухуэныгъэ 
къызэры мы кIуэр (сурэтым). Хэ-
хъуэ лей зимыIэ, зэрыжаIэу, тхы-
л ъыр зи дуней профессорым 
мэж джыт зэрыригъэщIыфар 
умы лъэгъуамэ, уи фIэщ пхуэ мы-
щIыну Iуэхущ. Езы цIыхубзым и 
адэшхуэм Псынабэ щригъэухуауэ 
щыта мэжджы тыр совет зэманым 
клуб ящIыжауэ ягъэхъыбару щы-
тащ. Диныр къы дахыжу гъуэгухэр 
зэIуаха нэужь, ШэджыхьэщIэ Ма-
рие хьэж ищIри, абы теухуа 
тхылъи итхыжащ. Езым урысыб-
зэкIэ итхыу, ТIымыжь Хьэмыщэ 
адыгэбзэкIэ зэридзэ кIыжауэ 
щыта «Хьэ жыщIым и гукъэкIыж-
хэр» тхылъым къыщIиха ахъшэрщ 
бзылъхугъэ емы зэ шым мэж-
джытыр къызэ рыри гъэжьар. 
Иужь кIэ ухуэныгъэм мылъкукIэ 
зыщIагъэкъуэну гу къы дэж зиIэ 

ХъутIбэ                                                                Махуэгъэпс                                                                 Фи лъэIукIэ      

ШейтIаным и 
IэщIагъэ фIейхэр
хихуэжу, абыкIэ зиукIыжу, зэпыуи, 
къэувыIи, кIэи имыIэу».

Фегупсыс, Iиман къэзыхьахэ, 
Алы хьымрэ Къемэт махуэшхуэмрэ 
зи фIэщ хъуахэ! Мыр егъэлеяуэ узы-
гъэшынэ Iуэхущ, зыбукIыжу игъа-
щIэкIэ жыхьэнмэ мафIэм ухэтыныр. 
НтIэ, абы хуэдэ дыдэщ, Алыхьыр 
арэзы зыхуэхъунхэ, фадэм уефэнри, 
наркотик гуэр зэпхьэлIэнри, ар сыт 
хуэдэ лIэужьыгъуи ирехъу. Абы 
адэкIэ а кальяным, тутыным уефэн-
ри. ЩIэныгъэ зыбгъэдэлъ дохутыр-
хэм къыжаIауэ щыIэщ кальяныр 
тутыным нэхърэ куэдкIэ зэрынэхъ 
зэраныр, абы уз Iейм хуэди, тхьэм-
был узыфэхэри къызэрыхэкIыр. 
Алыхь талэм уи Iэпкълъэпкъым 
зэран хуэхъу дэтхэнэ зыри хьэрэм 
зэрищIам хуэдэ дыдэу, уи акъылым 
и зэран псори хьэрэм ищIащ. Бе-
гъымбар лъапIэу щэлатымрэ сэла-
мымрэ зэхам къыжиIауэ Тхьэр 
арэзы зыхуэхъун Iибн Хьумэр къе-
Iуэтэж: «Хъэмрым Алыхьым и нэла-
тыр телъщ». Хъэмрым фадэ лIэу-
жьыгъуэ псори, цIыхум и акъылыр 
тезыгъэкI, чэф зыщI, жиIэмрэ 
ищIэмрэ имыщIэжу къэзыгъанэу 
хъуар хеубыдэ. Абы ефэми езы-
гъафэми, ар къэзыщэхуми къезы-
гъэщэхуми, ар зыхьми зыхуахьми, 
ар зыщIми езыгъэщIми - абыхэм 
псоми Алыхьым и нэлатыр ятелъщ. 
Iибн Хьэббас къеIуэтэж Бегъымба-
ру щэлатымрэ сэламымрэ зэхам 
къыжьэдэкIауэ: «Хъэмрым зыщыф-
хъумэ, сыту жыпIэмэ, ар сыт хуэдэ 
мыхъумыщIагъэми и IункIыбзэIухщ. 
Уеблэмэ «ар Iеягъэу щыIэм я 
анэщ» .

Зэгуэрым зылI къеупщIат, жи, 
фадэм теухуауи, жриIар мыращ: 
«Чэф узыщI, уи акъылыр зыгъэут-
хъуэ псори хьэрэмщ». «Алыхьталэм 
къигъэгугъащ, жи, хэт чэф къезыт 
гуэр зрихьэлIэу щытми, Къемэт ма-
хуэм «тIинэтулъ хъибал» иригъэфэ-
ну. Щэхьабэхэр щIэупщIащ: «Сыт 
«тIинэтулъ хъибалыр» зищIысыр?» 
Ар жыхьэнмэ мафIэм хэтынухэм я 
пщIэнтIэпсращ е абыхэм къащIэжы-
ну псы фIейращ, къажриIэжащ.

НэгъуэщIыцIэ
фIащауэ

«Къемэт махуэм деж си Iумэтым 
зы гуп къахэкIынущ, фадэ ефэу, 
ауэ абы нэгъуэщIыцIэ фIащауэ», - 
жеIэ хьэдисым. Ар ирафу, зыхаIуу, 
е ягъэныщкIу гуэру ирехъу. Бы дэу, 
щабэу, сыт хуэдэ щIыкIэу зра-
хьэлIэуи щрет. Уи акъылым ухуи-
мытыжу узыщI псори мы хьэдисым 
и лъабжьэм кIэщIоувэ.

ЗылI къакIуэри, Бегъымбар лъа-
пIэм къеупщIащ: «Уа Алыхьым и 
ЛIы кIуэ! Сэ шагъыр сощI. Ауэ щIэс-
щIыр хущхъуэ папщIэу зэсхьэлIэн 
щхьэкIэщ». Абы и жэуапу иритар 
сыт? «Ар хущхъуэкъым, щхъухьщ», 
- жриIащ.

ЦIыхум, дэ зэрытщIэщи, наркотик 
лIэужьыгъуэхэм, а кальянри яхэту, 
и акъылыр трагъэкI. Ахэр Iэпкъ-
лъэпкъми акъылми зэран хуохъу. 
ШейтIаным абыхэмкIэ цIыхур три-
гъэхьэулеикIину, къызыхуигъэщIа 
Iуэхугъуэ нэхъ ин дыдэхэр къригъэ-

гъэнэну, и нэмэзыр блригъэгъэкIы-
ну, Алыхьталэр щигъэгъупщэну 
хэтщ. Мыр шейтIаным и IэщIагъэ, 
лэжьыгъэ фIейхэм ящыщщ. Сыт 
хуэдиз цIыху зэбий зэхуэхъурэ, 
зэрыукIыжрэ, гужьгъэжь я гум зэ-
хуилъу хъурэ фадэм и зэранкIэ? Да-
пхуэдиз зинэ ящIэрэ? Ар зэзы-
хьэлIар, фи нэмыс нэхъ лъагэ 
 ухъуи, ипхъуми, и шыпхъуми, нэ-
гъуэщIми бгъэдыхьэжынкIэ хъунущ, 
ищIэр имыщIэжу, и акъылыр текIа-
уэ. И лъэпкъми и напэр трихыу, 
езы ми и щхьэр игъэпудыжу. Фа-
дэмрэ наркотикхэмрэ ефэу сыт хуэ-
диз цIыху дыгъуэрэ, яукIрэ? Зауэ 
къыщикIари мащIэкъым. Дапхуэдиз 
цIыхубз фызабэу къанэрэ, дапхуэ-
диз сабий зеиншэ хъурэ абыхэм я 
зэранкIэ?!

КъурIэн лъапIэми унафэ къыт-
хуещI абы пэIэщIэ зытщIыну. Уа Iи-
ман къэзыхьахэ, Алыхьыр зи фIэщ 
хъуахэ! Фадэр, ахъшэджэгур, тхьэ 
нэпцIхэм къурмэн щыхуаукI щIы-
пIэхэр, пхъэтедзэр – ахэр шей-
тIаным и лэжьыгъэ фIейхэм, шей-
тIаным и Iуэху мыгъуэхэм ящыщщи, 
фемыкIуалIэ, пэIэщIэ зыфщI, 
зыщыфхъумэ, жи, фехъулIэну фы-
хуеймэ. ШейтIаныр зыхуейр фа-
дэмрэ ахъшэджэгумкIэ бий, жа-
гъуэгъу фызэхуищIыну, Алыхьым и 
цIэ къиIуэнымрэ нэмэз щIынымрэ 
фIэщIигъэхуну, фщигъэгъупщэну 
аращ, жи. Алыхьым солъэIу хьэлэл 
къытхуищIа IуэхугъуэхэмкIэ хьэрэ-
мыр IудгъэкIуэтыну къыддэIэпы-
къуну.

ФIыкIэ фызэхъуажэ

Алыхьталэм КъурIэн лъапIэм щы-
жеIэ: «Зыр адрейм дэIэпыкъуэгъу 
фы хуэхъу IуэхуфIхэмрэ тхьэшына-
гъэ зыхэлъхэмкIэ. Зыр зым дэIэпы-
къуэгъу фыхуэмыхъу гуэныхь къы-
зы пэкIуэхэмрэ зэбииныгъэ къы-
зыхэкI IуэхугъуэхэмкIэ». Тхьэр арэзы 
зыхуэхъун Хьэсэн Басри къыб-
гъэдэкIа Iущыгъэхэм ящыщщ мыри: 
«ГъэщIэгъуэнщ цIыхум акъыл 
къызэримы щэхуфыр! Ар хузэфIэкIы-
ну щытамэ, мылъкуу иIэр три гъэ-
кIуэдэнтэкъэ акъыл зэгъэпэщыным? 
Ауэ абы нэхърэ нэхъ гъэщIэ гъуэ-
ныжщ а и акъылыр фIэзыгъэ кIуэ-
дыр мылъку щIитурэ къыщищэхум 
деж».

Алыхьым и нэфIыр зыщыхуэнхэ! 
ЗэрыжытIауэ, наркотикхэр, ка-
льянри яхэту, ягъэныщкIу, жьэда-
дзэ, я бзэгу лъабжьэхэм кIэщIалъ-
хьэ - зэмылIэужьыгъуэ Iэджэ мэхъу 
иджыпсту ахэр, шейтIаным куэд 
 къахуигупсысащ и лэжьыгъэ фIей-
хэм щыщу. Ахэр зэпхьэлIэныр, абы 
ахъ шэ щIэптыныр е пщэныр зэ ры-
хьэрэмым шэч хэлъкъым. Апхуэдэм 
къыщIиха и мылъкур, жи, сэдэкъэуэ 
иту щытми, Алыхьталэм къабылу Iи-
хынукъым. Сыту жыпIэмэ, Алыхьта-
лэм пIихыр дахэрщ, фIырщ, къаб-
зэрщ. Апхуэдэ мылъкур и унагъуэм 
тригъэкIуадэу щытми, а унагъуэм 
берычэт зэи илъынукъым. А мылъ-
кур зыгуэркIэ къыщIэну щытми, 
жыхьэнмэм зэрыкIуэн гъуэмылэ 
хуэхъунущ, жи. Дызэвгъэгупсысыж, 
зыкъэдвгъэщIэж. Алыхьталэр 

къызэрытхуэупса ди гъащIэ мащIэр 
пщIэншэу дывмыгъэгъэкIуэд. Псом 
хуэмыдэжу, ди узыншагъэм, ди 
акъы лым дривмыгъэджэгу. Къыт-
щIэхъуэ ди щIэблэр гулъытэншэ 
дывмыгъэщI. Ди сабийхэм дахуэв-
гъэсакъ. Дэнэ щыIэу щытми, хэт и 
гъусэми зэдвгъэгъащIэ. Сыту 
жыпIэмэ, зы цIыху мыхъумыщIэм 
жылэ псо, гуп псо иуцIэпIыфынущ. 
Абы къыхэкIыу, ди сабийхэр ди 
мылъкур зэрытхъумэм нэхърэ нэхъ 
сакъыу дывгъэхъумэ.

Мы зи гугъу тщIыхэр зэзыхьэлIэ, 
зыщэ тщIэуэ щытмэ, девгъэущий, 
чэнджэщ щхьэпэ едвгъэт, зыкъа-
щIэжын хуэдэу. Абы иужькIэ къа-
мыгъанэрэ? Дывгъэгъэшынэ! Утыку 
Iуэху дывгъэщI! Сыт хуэдэ лъэны-
къуэкIи ирехъу, мыбы дебэнын 
 хуейщ. Дытетхыхьми, хъутIбэ къэт-
ту, зырызыххэу утыку къитшэу щыт-
ми, мы Iуэхум дыпэщIэтыныр ди 
 къалэнщ. Ди деж къэмысыну блэр 
игъащIэкIи ирепсэу жытIэ хъуну-
къым. А блэр благъуэ хъуауэ къэ-
сынкIэ шынагъуэ щыIэщ.

Абдуллахь ибн Хьумэр къеIуэтэж 
Бегъымбар лъапIэм жиIауэ: «Тхьэ 
къысхуэфIуэ а зы Алыхь закъуэм 
къищынэмыщIа, нэгъуэщIым зыми 
фыхуэмыпщылIыну, Алыхьым 
 гуэгъу хуэвмыщIыну. Алыхьым хьэ-
рэм ищIа зы цIыхуми хьэкъыншэу 
и псэ хэвмыхыну, фымыукIыну. 
Зинэ фымыщIэну икIи фымыды-
гъуэну. Чэф фызыщI, фи акъылыр 
зыгъэутхъуэ зэвмыхьэлIэну». АдэкIэ 
къыпещэ: «Хэт мы къедбжэкIахэм 
щыщ гуэр ищIэми, абы хуэфащэ 
тезырыр тефлъхьэ. Ар абы щхьэ-
щэхужыпщIэ хуэхъунщ. Ауэ хэт ду-
неягъэкIэ апхуэдэ Iуэхугъуэ фIейр 
хущIихъумэу щытми, абы и хьисэпыр 
Алыхьым и IэмыщIэм илъынущ. 
Мыбыхэм ящыщым зыщызыхъумэр 
Алыхьталэм жэнэткIэ къигъэгу-
гъащ» . Абыхэм ящыщ дищIыну 
Алых ьым солъэIу.

Алыхьталэм гуэгъу 
хуумыщI

Акъылыр тезыгъэкI фадэр, нар-
котик лIэужьыгъуэхэр Алыхьым гуэ-
гъу хуэщIыным, «ширк» жыхуаIэм 
хуагъадэу щытауэ къыхощыж 
щэхьабэхэм я хъыбархэм. Алыхьым 
фа дэр хьэрэм щищIам щыгъуэ, зыр 
адрейм и деж кIуэурэ «Алыхьталэм 
фа дэмрэ ширкымрэ зэхуигъэдащ» 
жраIэу щытащ, а тIум я гуэныхьыр 
апхуэдизу инти. Iэл Iэшхьэри Iэбу 
Муса къеIуэтэж: «Алыхьыр къэб гъа-
нэу мо пкъоужьым ухуэ пщылIынри, 
фадэм уефауэ дунейм уехыжынри 
тIури зэхуэдэщ».

Ар Бегъымбар лъапIэм и псалъэ-
хэми къыхощ: «Фадэ ефэу, фадэ 
зыфIэфу щытар Алыхьталэм и па-
щхьэм мывэм хуэпщылIам хуэдэу 
ихьэжынущ». АдэкIэ ЛIыкIуэ лъа-
пIэу щэлатымрэ сэламымрэ зэхам 
жеIэ: «Хэт фадэ ирифам чэф 
 къриту, и акъылыр игъэутхъуауэ 
щытми, апхуэдэ цIыхум и нэмэзыр 
Алыхьталэм махуэ плIыщIкIэ Iихыр-
къым». Аращи, зыщыдвгъэхъумэ 
Алыхьталэм хьэрэм ищIа фадэм. 
Мыхэр, дауи, къызыхэкIыр цIыхум 
и Iиманыр зэрыцIыкIурщ, и акъылыр 
зэрыхунэмысырщ. Дыкъызыхуи-
гъэщIа Iуэхугъуэшхэр зылэжьыфы-
нухэм ящыщ дищIыну, къызэрыт-
хуэупса ди Iэпкълъэпкъ дахэр, ди 
акъыл зэгущыр Алыхьталэм къыт-
хуихъумэну, хьэрэмым пэжыжьэ 
дищIыну солъэIу.

ХЪУЭКIУЭН Арсен,
Шэджэм ЕтIуанэ къуажэм и 

мэжджытым и Iимам.

сэлъыхьащ и фейсбук напэкIуэцIым: «Мы 
махуэхэм апхуэдизу гугъу ехьа, мус  лъы-
мэн унагъуэм къыхэкIа Валивэ Камилэ 
чыристан духьэшы зэрепсэлъам дэ 
къыджиIэр IуэхугъуитIщ: 1) Олимпиадэм 
щыIэ ди спортсменхэм православ дин 
лэжьакIуэ я гъусащ. 2) Урысейм диниплI 
щызекIуэрэ пэт, чыристанхэм къинэмыщIа, 
нэгъуэщI динхэм къабгъэдэкI лIыкIуэ Пе-
кин здашакъым. Урысейм ис муслъымэн-
хэм къахь медалхэр адрейхэм ейхэм 
 нэхърэ мыхьэнэншэу пIэрэ, жытIэу дгъэув 
упщIэм и жэуап дгъуэтыну къы щIэ кIын-
къым».

Сурэттеххэм я зым къиубыдащ Камилэ 
мылым техьэн ипэкIэ духьэ ищIу и Iэхэр 
къызэриIэтар. И япэ текIуэныгъэр 
хъыджэбз цIыкIум хуигъэфэщащ дунейм 
зэрехыжрэ куэд мыщIа и анэшхуэм. 
«ФIыуэ тлъагъуу димыIэжхэм я фэеплъу» 
- апхуэдэ гупсысэ иIэут Рихтер Кирилл 
зэритхар Камилэ и гум хыхьэу игъэзэщIа 
къафэм и макъамэр.

Iэллахьуммэ! Ла тушгъил гьэкъли бима йукъликъу-
ухьуу; уэ ла къэлби бимэн ла ярхьэмухьуу; уэ ла уэкъти  
бима ла янфэгьухьуу. Рэбби кун ли уэ кун мэхьи; уэдж-
гьэлни бикэ Iэкъыуа уэ бикэ Iэгъна.

АЛЫХЬУ си Тхьэ! Иумыгъэубыд си акъылыр зэхэзехуэн 
зыщIын гупсысэм, си гур - гущIэгъу къыхуэзымыщIыну 
цIыхум, си зэманыр - къысхуэмыщхьэпэну Iуэхум. Си Тхьэ, 
зыкъысщIыгъу, къыскъуэт! УэркIэ лъэщ, Уэ узэрызиIэм и 
фIыгъэкIэ зыми хуэмыныкъуэ сыщI!

сурэтыжьхэм уазэрыIуи-
гъаплъэри.

ТхакIуэм зэрыжиIэмкIэ, 
абы и IэдакъэщIэкIыр  тырку 
щIыналъэм щызэфIэува 
адыгэ дин щIэныгъэм те-
ухуа ещанэ тхылъщ. Илъэс 
зыбжанэ ипэкIэ дунейм 
къытехьауэ щытащ Гёруджу 
Зэки и адэ Куржы Джэмал 
ефэндым теухуауэ итха 
лэжьыгъэмрэ профессор 
Атик Кемал и егъэджакIуэ 
Адэмей Хьэфиз ефэндым 
теухуауэ къыдигъэкIамрэ.

Къущхьэ Эрдал и тхылъыр 
зытеухуа щIэныгъэлIхэр 
Тыркум щыпсэуа щхьэкIэ, 
псоми я лъабжьэр Кав-
казым йокIуэлIэж. Кур-
жыхэ, Мэремкъулхэ, Ба нэ-
щIэжхэ, Къашыргъэхэ, Щэ-
ныбэхэ, Бжьэдыгъухэ, Ащ-
хъуэтхэ… Дэтхэнэ унэцIэр 
къипIуэн? Абы къикIращи, 
дин щIэныгъэр нобэ къа-
гъэлъэгъуэну яужь зэри-
тым хуэдэу, хамэу, хьэмэ 
ар адыгэ хабзэр IэщIыб 
пщIы ну ухэзыгъэзыхь, цIы-
хур и псэмрэ фIыуэ  илъагъу 
цIыхухэмрэ япэщIэзыгъэу-
вэж гуэру зэи щытакъым, 
уеблэмэ хабзэм и фIыр 
диным игъэбагъуэу, ахэр 
фэрыщIыгъэншэу зе зы-
хьэм къащхьэщыувэ нуру 
лъэпкъым къыдэгъуэ-
гурыкIуащ.

Къущхьэ Эрдал и тхы-
лъым хуэдэхэр нэхъыбэ 
 хъунут, тхакIуэм дыкъы-
зэрыхуриджэм тету, инагъ-
цIыкIуагъ кIэ зэхэгъэж 
дымыщIу, фIэщхъуныгъэ 
къабзэкIэ диным зэрыб-
гъэдэтамкIэ щхьэж и уна-
гъуэ, и лъэпкъ, и къуажэ 
дэ сахэм ятеухуа гукъэ кIыж-
хэр къетхьэлIэжыфамэ.

Адыгэм лъэпкъ хьэл, къа-
фэ, фащэ, Iэщэ зэриIэм 

хуэдэ дыдэу, дин зехьэкIэ 
хабзэ IупщIи лIэщIыгъуэ 
бжыгъэ хъуауэ зэрыбгъэ-
дэлъым и щыхьэт наIуэщ 
зэкIэ хуиту дыкъы зэ мы-
джэф Къущхьэ Эрдал и 
тхы лъыр. Гуращэ гуэр мы 
лэжьыгъэм епхауэ пщIы 
 хъунумэ, хэкурысымрэ хэхэ-
сымрэ нэхъ быдэу зэ-
пыщIэжынымкIэ IэмалыфIт 
ар адыгэбзэкIи дунейм 
къы техьэныр. Мы напэ-
кIуэцIри щIыщыIэр ап хуэдэ 
гуэрщ. Дунейпсо щэнхаб-
зэм щыцIэрыIуэ усакIуэхэм, 
тхакIуэхэм я тхыгъэхэм 
щыщ Iыхьэхэр, КъурIэн 
лъа пIэм щыщ Iэятхэр, хьэ-
дисхэр адыгэбзэм къригъэ-
загъэу, Хэкум щатха усэхэр 
тыркубзэкIэ зэридзэкIыу 
апхуэдэщ Къущхьэ Эрдал. 
Абы гугъэфI къыдет «Узу-
няйла щыпсэуа адыгэ дин 
щIэныгъэлIхэр» мыгувэу 
адыгэбзэкIи дунейм къыте-
хьэнымкIэ.

1992 гъэм щегъэжьауэ хэ-
нейрэ Хэкужьым къэкIуа 
Къущ х ьэ Эрдал Къайсэр 
дэт Iимам-хъатIибхэр ща-
гъэхьэзыр еджапIэр, 
иужькIэ Ислъам инсти-
тутыр къиуха нэужь, Эски-
шехир, Анкара, Ван къалэ-
хэм егъэджакIуэу щы лэ-
жьащ. Дызэрыт зэманым 
Айдын дэт колледжхэм я 
зым щрегъаджэ.

Муслъымэн лэжьакIуэщ
пщащэм епсэлъэн хуеяр

«Узуняйла щыпсэуа адыгэ 
дин щIэныгъэлIхэр»

Псынабэ къуажэ.

цIыху мымащIэ къы къуэкIами, и 
лъакъуэхэм зэрамыгъэтыншым 
ищIыIужкIэ, Налшык щыпсэууэ 
Псынабэ щекIуэкI ухуэныгъэ 
Iуэхухэм кIэлъыплъын хуей хъуа 
Марие Алыхьталэм зыкъы-
зэрыщIигъэкъуар зи нэгу щIэкIар 
зы цIыхукъым-цIыхуитIкъым. 
Нобэ мэжджытыр зыхуей хуэза-
уэ мэлажьэ, абы и Iимамщ 
 Къэхъун къуажэм щыщ Мамыхъу 
Мулид. Езы профессорым и 
 гуращэу щытар сыт жыпIэмэ, 
Марие еш  имыIэу тепсэлъыхьу 
щытащ абы сабийхэр бзиплIкIэ 
щрагъэ  д жэну  зэрыхуейм: 
а дыгэбзэкIэ,  урысыбзэкIэ, 
 инд жылызыбзэкIэ ,  хьэ  ры-
пыбзэкIэ.

Махуэгъэпсым деж дгъэзэжмэ, 
адэкIэ Терскол, Малкэ, Балъкъэр 
Ипщэ, Нарткъалэ, Эльтюбю, Уэз-
рэдж, Бедыкъ, Бахъсэн, къинэ-
мыщI къалэхэмрэ къуажэхэмрэ 
дэт мэжджытхэр щыдолъагъу 
абы. Сыт хуэдэ блыни игъэ щIэ-
рэщIэн хуэдэу екIуу, гъэм и ма-
хуэхэр, махуэш хуэхэр, зыгъэп-
сэхугъуэ махуэхэр нэгъуэ щIы-
фэкIэ къыщыхэгъэщащ махуэ-
гъэпсым. КъыдэкIыгъуэр дунейм 
къы техьэным хэ лIыфIыхьащ рес-
публикэм фIыуэ къыщацIыху 
тхылътедзэ Тхьэкъуа хъуэ Iэуес. 
«Ислъа мым и нурым» дэтхэнэ 
мэж джытми и тхыдэр наIуэ къы-
щыт щIыну ди мурадщи, фи 
 къуажэ дэт мэжджытхэм ятеухуа 
хъыбар къытхуевгъэхьмэ, ди 
 гуапэ хъунущ.

